
 Мaкaлaдa көп маданияттуу билим берүү жана көп ма-

данияттуулукка тарбиялоодо толеранттуулукту калыптан-

дыруу маселелери боюнча берилген. Маданият, көп маданият-

туу билим берүү, көп маданияттуулукка тарбиялоо, толе-

ранттуулук түшүнүктөрүнүн маанилери чечмеленип, 

мааниси ачылып берилген. Көп маданияттуу билим берүү, көп 

маданияттуулукка тарбиялоо, толеранттуулук боюнча изил-

дөөлөрдү жүргүзгөн окумуштуулар боюнча маалыматтар 

берилген. Толеранттуулуктун болочок мугалимдердин, дегеле 

жалпы адамзатынын жашоо турмушунда мааниси өтө чоң 

экендиги белгиленген. Окумуштуулардын изилдөөдөрүндө 

толеранттуулук көп маданияттуулукка тарбиялоодо жана 

көп маданияттуу билим берүүдө толеранттуулук башка 

баалуулуктар сыяктуу эле көп кырдуу билим катары карала 

тургандыгы жөнүндө ойлор айтылган. Толеранттуулук тер-

минине бир нече түшүндүрмөлөр берилген. Ошону менен бирге 

көп маданияттуу билим берүү менен көп маданияттуулукка 

тарбиялоо чөйрөсүндө толеранттуулукту калыптандырууга 

мүмкүн экендиги баса белгиленген.  

Негизги сөздөр: маданият, көп маданияттуулук, билим, 

тарбия, толерантттуулук, каада-салттар, гумандуулук 

принциптери, толеранттуулуктун түрлөрү, этнос, эл.  

В статье рассматриваются вопросы поликультурного 

образования и формирования толерантности в поликультур-

ном образовании. Интерпретируются и раскрываются значе-

ния понятий культура, поликультурное образование, 

поликультурное образование, толерантность. Данные 

предоставлены исследователями, проводящими исследования 

в области поликультурного образования, поликультурного 

образования и толерантности. Было отмечено, что 

толерантность очень важна в жизни будущих учителей и 

человечества в целом. Исследователи предположили, что 

толерантность в поликультурном образовании и 

поликультурном образовании сле-дует рассматривать как 

многогранное образование, как и другие ценности. Есть 

несколько определений термина толерантность. В то же 

время было отмечено, что поликультурное образование 

может способствовать формированию толерантности в 

сфере поликультурного образования. 

Ключевые слова: культура, поликультурность, образо-

вание, воспитание, толерантность, традиции, принципы гу-

манности, виды толерантности, этнос, народ. 

The issues of multicultural education and the formation of 

tolerance in multicultural education are considered in the article. 

Interpret and reveal the meanings of the concepts of culture, 

multicultural education, multicultural education, tolerance. These 

data are provided by researchers conducting research in the field 

of multicultural education, multicultural education and tolerance. 

It was noted that tolerance is very important in the lives of future 

teachers and humanity as a whole. Researchers have suggested 

that tolerance in multicultural education and multicultural 

education should be considered as multidisciplinary education, as 

well as other values. There are several definitions of the term 

tolerance. At the same time it was noted that multicultural 

education can contribute to the formation of tolerance in the field 

of multicultural education. 

Key words: culture, multiculturalism, education, upbringing, 

tolerance, traditions, principles of humanity, types of tolerance, 

ethnicity, people.  

Коом кайсы доордун кандай формасында бол-

босун өнүгүүгө умтулат. Анын өсүү жолу көп 

тарабынан коомдун жана анда жашаган адамдардын 

баалуулуктары менен шартталат. Бүгүнкү күндө 

инсандын баалуулуктар чөйрөсүн (аксиосфера) 

калыптандыруу жана окуп үйрөнүү түрдүү: 

психология, педагогика, аксиология ж.б. илимдер 

тарабынан ачык жана кеңири изилденген проблема 

болуп саналат. Окумуштуулардын изилдөөлөрүндө 

көп маданияттуу билим берүү менен тарбиялоодо 

башка баалуулуктар сыяктуу эле, толеранттуулук 

көп кырдуу билим катары каралат. Алгач, көп 

маданияттуу билим берүү менен көп ма-

данияттуулукка тарбиялоо деген түшүнүктөргө ток-

толоордон мурун, маданият деген түшүнүккө токто-

лобуз.  

Маданият – адамдардын жашоо тиричилигинде 

узакка созулган тарыхый жараяндын көрсөткүчү бо-

луу менен бирге түрдүү этапта жанаша жашаган эл-

дердин маданий деңгээлин, белгилүү улутту жана 

жеке адамдын субъективдүү социалдык жүрүм-туру-

мун чагылдыруучу рухий курал. Маданиятты поэзия, 

музыка жана театр чөйрөсүнүн бир бөлүгү 

катарында кароого чейинки бардык социалдык 

факторлорду аныктоодо түрдүү көз караштар орун 

алган.  

«Маданият» түшүнүгү (латын тилинен cultura – 

жер кыртышын кайра иштетүү, жер иштетүү), 

өзүнүн баштапкы маанисин жоготуп, адамдын 

өзгөргөн, өнүккөн, маданиятташтырылган 

ишмердүүлүгүн мүнөздөөчү көрүнүш катарында 

колдонула баштайт. Демек, маданият баарынан 

мурда адамдын активдүү ишмердүүлүгүнүн 

натыйжасы болгон материалдык жана рухий 

баалуулуктар катары түшүндүрүлөт. 

Н.А. Асипова улуттар аралык мамилелердеги 

маданиятты калыптандыруунун төмөнкүдөй жолдо-

рун белгилеген:  

– адамдар арасындагы демократиялык жүрүм-

турум маданиятын өстүрүү; 

– улуттар аралык мамилелерде гумандуулук 

принциптерине басым жасоо; 

– толеранттуулукту же сабырдуулукту эң 

башкы сапат деп таануу; 

– ар кандай улуттар арасында максаттуу бир-

гелешкен иш аракеттерди уюштуруу; 

 – инсандын адеп-ахлак маданиятын улут 

аралык мамилелердеги негизги көрсөткүч катары 

таануу ж.б. [1, 98-б.].   

В.П. Борисенковдун, О.В. Гукаленконун жана 

А.Я. Данилюктун изилдөөлөрүндө көп маданияттуу 

билим берүү жана көп маданияттуулукка тарбиялоо 

– бул инсан тарабынан маданияттын баалуулуктарын 

таанып билүүсү, аларды көбөйтүү жана сактоо боюн-

ча билгичтиктерин өнүктүрүү, сабырдуулуктун, гу-

мандуулуктун жана ынтымактын негизинде болгон 

тарбиялоо аркылуу маданият, адам, тарых, табият 

жана коом жөнүндө билимдерин өнүктүрүү деп 

каралат [7, 22-23-бб.].   

Х. Томас болсо көп маданияттуу билим берүүгө 

төмөнкүдөй аныктама берген: «Көп маданияттуу би-

лим берүү – белгилүү инсан башка маданияттан бол-

гон инсандар менен баарлашууга, алардын таанып 

билүүсүн, ой-жүгүртүүсүн, баалуулуктарынын жана 

жасаган кыймыл аракеттеринин системасын түшү-

нүүгө жана өз маданиятына жаңы тажрыйбаны 

кабыл алууга умтулуусунда маанилүү болуп 

эсептелет. Көп маданияттуу билим берүү башка 

маданиятты таанып билүү менен өз маданиятынын 

системасын анализдөөгө түрткү берет [5, 76-б.]. 

Көп маданияттуу билим берүү жөнүндө сөз 

кылганда, маданияттар ортосундагы диалог концеп-

циясы келип чыгат. Бул маселени Н.А. Асипова 

изилдеп, «Маданий жакындашууну эл аралык мами-

лелерди калыптандыруунун теориялык негизи» – 

катары карайт. Ал өзүнүн илимий-изилдөө ишинде 

мектеп окуучуларынын улуттар аралык мамилеле-

шүүдөгү социалдык педагогикалык көйгөйлөрүн 

жана маданий жакындашуунун негизинде окуу-

чулардын баарлашуусундагы социалдык, улуттук, 

регионалдык, социалдык-психологиялык факторлор-

дун таасирин аныктаган. Ошондой эле, 

окуучулардын улуттар аралык мамилелешүүсүндөгү 

маданияттын калыптануу деңгээлдерин, негизги 

критерийлерин иштеп чыккан.  

Ал эми, С.Г. Тер-Минасова жана В.В. 

Сафронова сыяктуу профессорлор да ар кандай 

илимий көз караштарды иштеп чыгышкан. Бул 

кубулуштун маңызын ачып көрсөтүүдө М.С. 

Кагандын философиялык ой-жүгүртүүлөрүнө да 

токтолушубуз керек. Окумуштуу өзүнүн илимий 

эмгегинде «Маданияттардын өз ара диалогу 

инсандардын сүйлөшүү учурунда бирин-бири 

сыйлоосу, урматтоосу жана бирин-бири толуктоо, 

өнүктүрүү, жаңыртуу максатында ой бөлүшүүсү, 

бири-биринин маданияттарын үйрөнүүсүнүн неги-

зинде ишке ашырылган диалог» - деп эсептеген [8, 

27-28-бб.].   

Көп маданияттуу билим берүү жана көп мада-

нияттуулукка тарбиялоодогу толеранттуулук мада-

ниятына кайрылабыз. Толеранттуулукту сабырдуу-

лук деп түшүнсөк болот, ошондой эле теги, мадания-

ты, көз карашы жана адамдык башка сапаттары 

боюнча айырмаланган кишилерди түшүнүү, сыйлай 

билүү жөндөмү. Балдарды толеранттуулукка тарбия-

лоо менен биз өлкөбүздүн жана бүткүл дүйнөнүн 

алда канча бейпил жана үзүрлүү келечегин камсыз 

кылабыз.  

КМШ мамлекеттеринин илим чөйрөсүндө коом-

до толеранттуулук маданиятын жайылтуу жана жаш-

тарды тарбиялоо боюнча атайын илимий изилдөөлөр 

жүргүзүлүп, ал педагогика илиминде жаңы багыт 

катары таанылып жатат. Бул багытта чет элдик изил-

дөөчүлөрдүн эмгектеринен, толеранттуулуктун педа-

гогикасынын мазмуну (Н.А. Асташова, А.М. Байба-

ков, В.В. Шалин ж.б.), толеранттуулукка тарбиялоо 

проблемасы боюнча фундаменталдык жана 

колдонмо изилдөөлөр (А.Г. Асмолов, Л.В. 

Байбородова, Н.М. Борытко, П.Ф.Комогоров, 

З.Ф.Мубинова, Б.Риэрдон, М.И.Рожков, Е.О. 

Смирнова, П.В. Степанов, ж.б), улуттар аралык 

баарлашууну калыптандыруу (Э.А. Баграмов, З.Т. 

Гасанов, Л.Б. Шиповская, ж.б.) тарабынан 

изилденгендигин көрүүгө болот [5, 11-б.].   

Толеранттуулуктун эл аралык күнү 1996-жылы 

Бириккен Улуттар Уюмунун Башкы Ассамблеясы та-

рабынан бекитилген. Ошол күндөн баштап 16-

ноябрь ар жылы толеранттуулукка арналган эл ара-

лык күндү, толеранттуулук түшүнүгүнүн маанисин 

ар бир адамга жеткире ала турган окуу 

https://ky.wikipedia.org/wiki/%D0%9C%D0%B0%D0%B4%D0%B0%D0%BD%D0%B8%D1%8F%D1%82
https://ky.wikipedia.org/wiki/%D0%9C%D0%B0%D0%B4%D0%B0%D0%BD%D0%B8%D1%8F%D1%82

мекемелеринде жана коомчулукта түрдүү иш-

чараларды өткөрүү менен белгилөөгө чечим 

чыгарылган. 

Толеранттуулук – башка бирөөлөрдүн жашоо 

образын, жүрүм-турумун, сезимдерин, ой пикирин, 

үрп-адаттарын, диний ишенимдерин толеранттуулук 

менен кабыл алып, мультиэтникалык, көп маданият-

туулук чөйрөсүндө туруктуу чогуу жашоо дегенди 

түшүндүрөт. Толеранттуулук – бардык жарандардын 

ар түрдүү болушуна укугунун бар болушу, жарандык 

коомдук социалдык нормасы жана баалуулугу, ар 

түрдүү конфессиялардын, саясий, этникалык, 

социалдык топтордун ортосунда туруктуу 

гармонияны камсыз кылуу, ар түрдүү дүйнөлүк 

маданиятты, цивилизацияны, элди түшүнүү, ар 

түрдүү келбети, тили, салттары, диний ишенимдери 

менен айырмалаган адамдарды түшүнүүгө жана 

кызматташууга даяр болуу. Толеранттуулук биздин 

дүйнөдө ар түрдүү маданияттарга бай экендигин 

туура түшүнүү жана ынануу, кабыл алуу, сыйлоо 

үчүн билим, ачыктык, сүйлөшүү, эркин ойлоо, 

ыйман, ишеним жардам берет. Сабырдуулук – көп 

түрдүүлүктөгү гармония [6]. 

Изилдөөлөрдө толеранттуулук коомдук түзү-

лүштүн биргеликте тынчтыкта жанаша жашоо мүм-

күндүгүн билдирген, бири-биринен ар түрдүү белги-

лери боюнча айрымалаган субъекттердин, топтордун 

жашоого ыңгайлашуусу, биргелешип жашоосу экен-

дигин белгилешет. Толеранттуулук субъекттин со-

циалдык, адеп-ахлактык ишмердүүлүгүнүн негизи 

катары каралат, ал жашоодогу коомдун бардык өкүл-

дөрүнүн ортосундагы мамилени жөнгө салат. Натый-

жада толеранттуулукту адамдагы баалуулук катары 

кароого болот. Н.А. Асташова: «адамдагы 

баалуулуктар, социалдык баалуулуктар сыяктуу эле 

маанилүү таанылган билимдердин катарына кирүү 

менен идеалдар түрүндө жашайт» деп белгилейт. 

Теориялык булактарды анализдөөдөн кийин 

толеранттуулук социалдык маанилүү баалуулук 

катары аныкталды: 

1) Толеранттуулук коомдук аң-сезимде пайда 

болот, коомдук идеал катары катталат жана коомдук 

түзүлүштөгү айрымачылыктарды, демократиялашуу-

ну жана адам укуктарынын корголуусун сөзсүз 

кабыл алат [3, 13-б.].   

2) Толеранттуулук тынчтыктын негизи болуп 

саналат жана коомдогу жарандардын арасында би-

римдикти, тынчтыкты куруу муктаждыгына таянат. 

А.Алимбеков өзүнүн эмгегинде: «Кыргыздар 

толеранттуулукту маанилүү баалуулук катары бала 

кезинен тарбиялайт. Акыл жер бетиндеги бардык 

жакшы нерсени курса, ачуу аны бузат-бул жөнүндө 

дайыма эстеп, татыктуу болуу керек. Адам өзүн 

колго ала билүүсү зарыл. Адамдагы көп сапаттар 

анын каны аркылуу берилет. Ага карабастан адам 

дайыма акыл калчап, сабырдуу болуп, турмуштун 

кыйынчылыктарын кайраттуулук менен кабыл алып, 

айланасындагыларга урмат сый менен мамилени 

сактаса нукура кыргыз толеранттуулугунун мааниси 

ушунда» деп белгилейт. К.М. Миталипов: 

«толеранттуулук жеке адамдагы башка этностун 

өкүлдөрүнө жана жалпы эле башка инсандарга 

көтөрүмдүү, сабырдуу, кең пейил мамиле жасап, өзү 

сыяктуу эле алардын да толук кандуу өмүр ке-

чиришине тоскоолдук кылбоо» экендигин белгилейт 

[4, 13].  

Толеранттуулук бул баалуулуктардын жана 

нормалардын системасы. Бул системаны н 

негизгилери булар:  

• инсанды сыйлоо – ар бир адамдын улутуна, 

диний ишенимине жана башка мүнөздөмөлөрүнө 

карабай конкреттүү мүнөзү жана жүрүм-туруму 

үчүн баалоо;  

• адам укугун сыйлоо – ар бир адам баласынын 

коомчулуктун моралдык жана укуктук нормала-

рына каршы келбеген улуттук, диний жана башка 

мүнөздөмөлөр боюнча өзүн алып жүрүүгө жана 

ой пикирин айтууга укугу бар;  

• укуктук жана моралдык нормаларга каршы кел-

бесе, башкача айтканда өтө оор күнөөгө жатпаса, 

башка адамдардын алсыздыгына, катачылыгына, 

кемчиликтерине сабырдуу болуу;  

• конфликттерди күч колдонуусуз чечүү жана кели-

шимге келүүнүн баалуулугу; 

• адам баласынын жашоосунун баалуулугу жана 

физикалык жапа чегүүнүн жоктугу; 

• укуктук нормаларды сактоо баалуулугу; 

• кошо бөлүшүү, тилектеш болуу, кошо кайгыруу 

баалуулугу. 

Толеранттуулуктун төмөндөгүдөй түрлөрү бар:  

• Жыныстык толеранттуулук; 

• Жашына негизделген толеранттуулук;  

• Билимге негизделген толеранттуулук; 

• Улуттар аралык толеранттуулук;  

• Расалык толеранттуулук;  

• Диний толеранттуулук;  

• Географиялык жайгашуусуна негизделген толе-

ранттуулук;  

• Социалдык класстар аралык толеранттуулук;  

• Физиологиялык мүнөздөргө негизделген толе-

ранттуулук;  

• Саясий толеранттуулук;  

• Тилге негизделген толеранттуулук [2, 34-35-бб.]. 

Илимий изилдөөдө төмөндөгүдөй усулдар кол-

донулду: теориялык анализдөө, практикалык 

усулдар, моделдештирүү, педагогикалык 

эксперимент, педагогикалык тестирлөө, 

көрсөтмөлүүлүк, шыктандыруу, текшерүү усулдары. 

Демек, көп маданияттуу билим берүү менен көп 

маданияттуулукка тарбиялоодо толеранттуулукту ка-

лыптандыруу максатында болочок мугалимдер үчүн 

атайын курс иштелип чыгып, окууга сунушталды. 

Болочок мугалимдерге көп маданияттуу билим берүү 

жана көп маданияттуулукка тарбиялоо аркылуу 

алардын толеранттуулугун калыптандырууга болот 

деген жыйынтыкка ээ болдук.  

Жогорудагы айтылган ойлорду эске алып, ЖОЖ-

дун студенттери үчүн «Болочок мугалимдерди 

окуучулардын көп маданияттуулугун калып-

тандырууга тарбиялоо» деген атайын курстун про-

граммасы иштелип чыгып, жумушчу программа тү-

зүлдү.

 

№ Темалардын аталышы Сааттардын саны 

Лекция Практикалык 

сабак 

1. Көп маданияттуулукка тарбиялоонун жана билим берүүнүн 

теориялык-методологиялык негиздери 

2 2 

2. Кыргыз Республикасында көп маданияттуу билим берүүнүн 

калыптанышы жана маданияттар аралык мамилелер 

2 2 

3. Көп маданияттуулук, көп түрдүүлүк, инсан, индивидуалдуулук, 

жалпылыктар түшүнүктөрү 

2 2 

4. Инсандын башка маданий чөйрөгө көнүгүүсү. Инсандын руханий 

жактан калыптанышына маданияттын таасири 

2 4 

5. Көп маданияттуу билим берүү менен көп маданияттуулукка 

тарбиялоодо толеранттуулукту калыптандыруу 

2 2 

6. Этнос, улут, элдүүлүк (народность) түшүнүктөрү 2 2 

7. Улуттук аң-сезим жана улуттук маданият 2 2 

